
TOLOSA�Gogor egiten dute lan tolosarrek karrozak
eta konpartsak Zaldunitarako prest egon daitezen

EMAITZA�Azken ukituak besterik ez dira falta;
bihartik izango dira ikusgai lan horrek utzitakoak�4-5

Bi lagun, aste honetan, Ferialekuan, beren konpartsan lanean. N. LATABURU

IBARRA�

Balizko bizi arteko
kartzela zigorra 
salatu du Etxeratek
Udalbatzako kideei salaketa-agiri
bana helarazi die azken bilkuran�7

Urrezko Aizkolarien
txapela jantzi 

egingo dute�6

TOLOSA�

Mozorroa 
prestatzeko 
azken aukerak
Mozorro eta osagai denden 
jabeekin hizketan�3

«Seme-alabek nire 
sabelean bizi zituzten

beren lehen Inauteriak»
«Adrenalina guztia ateratzeko 
egunak» dira Inauteriak harentzat�2

Isidro Larrañaga akordeoi orkestra Haur Danborradan
ATZERA BEGIRA�Sustraituta dago Tolosan Aiz-Orratz
elkarteak antolatutako Zaldunita bezperako Haur Danborrada.
Ehunka haur eta gaztetxok hartzen dute parte urtero:
danborreroak, kosakoak, kantinerak, mikeleteak... Eta Isidro

Larrañagaren akordeoi orkestrak ere ez du sekula huts egiten.
Inauterietako pieza ugari jotzen ditu, kosakoen dantzak girotuz.
Duela hamar urtetik gorako argazki honetan Isidro Larrañaga
bera eta akordeoijoleak agertzen dira, Plaza Zaharrean. HITZA

«Seme-alabek nire
sabelean bizi zituzten

beren lehen Inauteriak»
Leire Montes. «Adrenalina guz-
tia ateratzeko egunak» dira
Inauteriak Arantxa Elizalde-
rentzat. «Neure herria benetan
neure sentitzen dut orduan»,
dio. Urtero lagunekin karroza
batean ateratzen da, Zalduni-
tan eta Asteartitan. Bere festa
kuttunetaz aritu da HITZArekin.
Nola hasi zinen Inauterietan
parte hartzen?
Beti gustatu izan zaizkit txaran-
gak, txilaba, juerga... Baina ez
nuen parte hartu Inauterietan
1986ra arte. Atsedena aisialdi
taldekoekin atera genuen kon-
partsa, eskimalez mozorrotuta;
hango begiralea nintzen. Eta
gero koadrilarekin; karroza ba-
tean ateratzera ere animatu gi-
nen... Hala, gaur arte.
Inauteriekiko maitasuna be-
launaldiz belaunaldi pasa-
tzen al da?
Nire gurasoak ez dira sekula
mozorrotu, baina guk nola bizi-
tzen ditugun ikustea asko gus-
tatzen zaie. Gainera, asko la-
guntzen digute: amak jantziak
diseinatzen laguntzen digu, eta
aitak karroza egiteko ideiak
ematen dizkigu. Seme-alabek

ARANTXA ELIZALDE�INAUTERIZALEA

nire sabelean bizi zituzten be-
ren lehendabiziko Inauteriak.
Eta ez dituzte festa horiek uler-
tzen mozorrorik gabe, karroza
eta konpartsik gabe. Proba-
tzen duenak...
Zer gustatzen zaizu gehien
jai hauetatik?
Urritik hasitako bilerak, pla-
nak, barreak, Ferialekuan pa-
satutako orduak, Kalderero
bezperako goizeko ordubieta-
ko kafea (karrozari azken uki-
tuak ematera joan eta gero),
Zaldunita goizeko urduritasu-
na, elkartasuna eta giro ona,
alaitasuna,koadrilarekin hain-
beste ordu pasatzea, txikienen
aurpegiak, karrozakide guz-
tion arteko harremana...
Jantzi duzun mozorroetatik
bat aukeratu beharko baze-
nu?
Zaila da. Ez baita mozorroa
soilik, harekin bizitako guztia
baizik. Beltzez jantzi ginene-
koa beharbada, inork ez bai-
kintuen ezagutu, eta barre eta
barre aritu ginelako.
Anekdotaren bat?
Duela bi urte egiptoarrez atera
ginen, eta Martini basoa gai-

Arantxa Elizalde (zutik, eskuinetik hirugarrena), konpartsakideekin. HITZA

nera bota zidaten. Traje batzuk
erosten genituen lehendabizi-
ko aldia zen, horietako bat ni-
rea. Gau hartan garbigailuan
sartu nuen (hori ez da sekula
egin behar horrelako mozorro
batekin...), eta hain gogor gera-
tu zen non etengabe igo egiten
zitzaidan Asteartitan. Karroza-
kide guztiek gogoratzen dute
egun hori eta zenbat barre
egin genuen.
Nola definituko zenizkioke
Inauteriak kanpotik datorren
bati?
Ez nizkioke azalduko. Hona
etortzera gonbidatuko nuke,
festak ikustera eta, batez ere,
parte hartzera. Parte-hartze
hori baita Tolosako Inauterien
ikurra.�

TELEFONOAK�

Larrialdiak. ((112)) 
Osasuna.
�Alegialdea. Osasun z.: 653212
�Anoeta-Alkiza-Hernialde.
Medikua: 65 23 39
�Baliarrain. Medikua: 889003 
�Berastegi-Elduain. Medikua:
683361
�Bidegoian. Medikua: 681134
�Ibarraldea. Osasun etxea:
672411
�Ikaztegieta. Medikua: 653329
�Irura. Osasun zentroa: 690720
�Leitza. Osasun z.: 948 510800
�Orendain. Medikua: 655595
�Orexa. Medikua: 682228
�Tolosa. 
�Anbulatorioa, larriald:461111
�San Esteban: 006800
�Gernikako arbola: 006900
�Amarozko dispen.: 672637
�Asunzion klinika 675799 - 

67 53 90 (larrialdiak)
�DYA: 672536
�Gurutze Gorria: 674888

�Villabona. Anbulat.: 006970
�Zizurkil. Aiztondo zerb: 693930
Garraioak.
�Renfe: 902 24 02 02
�Donostiako autobusa: 361740
�Tolosaldea bus: 650621
�Leitzaran autob.: 948 221015
�Taxia: 670420
�Taxia (Leitza): 608 873016
Besterik.
�Ertzaintza: 538820
�Tolosa-Udaltzaingoa: 675858
�Tolargi: 650016
�Iurramendi egoitza: 670325
�Tolosa gasa: 675320

EEGGIITTAARRAAUUAA�GAUR 

TOLOSA

ZALDUNITA BEZPERA

10:30. Erraldoi eta
buruhandien konpartsa,
Tolosako Dultzaineroekin. 
Plaza Zaharretik aterako dira.
11:30. Kabi-Alai elkarteko
txarangaren irteera.
11:45. Dantzari ttikien
kalejira, Triangulotik.
17:00. Kabi-Alai elkarteko
txarangaren irteera.
17:00. Haur Danborrada
Geltoki kaletik aterako da.
18:30. Txosnagunean,
txokolatada, haur jolasak,
pailazoak...
22:30. Tolosako Danborrada,
Triangulotik. Galtzaundi Kultur
Etxeko balkoian agerraldia.
Ondoren. Batukada kalez
kale.
23:30. Iraunkorrak eta
Oriako txarangak kalez kale.
24:00. Bertso lehiaketa,
txosnagunean.

ALKIZA

20:00. Amixuri kantuzale
elkarteak deituta, kantu jira,
plazatik.
21:00. Afaria ostatuan.

TTRRAAGGOO  BBAATTEEAANN�

Festa bat? Tolosako Inau-
teriak, eta Tolosan.
Egunik onena? Bakoitzak
du bere xarma. Ostegun Gi-
zeneko 12:00ak jo aurreko
urduritasuna eta txaran-
gen lehen doinuak entzute-
aren emozioa bereziak dira
oso.
Eguna ala gaua? Eguna.
Mozorro bat? Eroso sen-
tiarazten zaituen edozein.
Hausterre Egunean? Gau-
za guztiak bere lekuan ja-
rri, errealitatera bueltatu...
Eta karroza desmontatu.
Hori da gogorrena, gaindi-
tu egiten nau.



PPrreessttaattzzeekkoo  aazzkkeenn  eegguunnaa

JOXEMI SAIZAR

Nahiz eta tolosar askok
armarioa edo ganbara
txantxo jantziz ondo

hornituta izan, urtero jantzi be-
rriren bat ere atera behar iza-
ten da Inauterietan konpartsa
eta karrozetan. Oihalak erosi
eta norberak egitea mozorroa
edo jostunen bati ematea lan
hori izaten da aukeretako bat.
Beste askok errazera jotzen
dute eta egindako mozorroa
aukeratzen dute. Batzuk ideia
finko batekin joaten dira den-
dara. Beste batzuk, ordea, es-
kaintza ikusi eta erabakitzen
dute.

Urte osoan honetan aritzen
den dendarik ez da Tolosan.
Jostailundendak mozorroden-
dak bilakatzen dira Erregeak
pasatu eta Inauteriak iritsi bi-
tarte. Hau da Amiano eta Casa
Azulen kasua. Urte asko dituz-
te bi denda hauek. Garai bate-
an ia txantxo jantziren eskain-
tzarik ez izan arren, gaur egun
gero eta gehiago dute eskain-
tzeko eta saltzeko.

Batez ere haurrekin egiten
dute lan Casa Azul dendan. Sei
hilabetetik aurrerako haurren-
tzako mozorroak dituzte salgai,
«baina aurten hilabete bateko
umetxo batentzat ere eskatu
digute», azaldu dio HITZAri Bea-
triz Ortiz de Zaratek. Adin
hauentzat animalitxoen jan-
tziek dute arrakastarik handie-
na. «Pirata eta printzesa asko
izango da aurtengo Inauterie-
tan. Txanogorritxoak, tximele-
tak, indioak eta bakeroak ere
ez dira faltako. Eta, pailazoena,
beti bezala, izugarria izaten
da», erantsi du. Telebistan eta
zineman sortutako pertso-
naiek ere badute arrakasta:
Spiderman, Superman, Harry
Potter, Barbie, Peter Pan...

Katalunia eta Valentziako fa-
briketatik ekartzen dituzte mo-
zorroak Casa Azulera, baina
urrutiago eginak dira gehie-
nak. Prezio aldetik denetarik
daukate eta 40 eurorekin kali-
tate minimoko jantziren bat
eros daiteke. «Behin ekarri ge-
nituen mozorro merkeagoak,
baina oso oihal txarrekoak zi-
ren eta garbialdi bat ere ez zu-
ten irauten», dio Ortiz de Zara-
tek.

Osagaietan ez dute lan
gehiegi egiten denda honetan.
Gehienbat mozorro osoak di-
tuzte. Hala ere, apaingarriak 
—serpentinak, girnaldak, glo-

MOZORRO DENDAK�

Aste hauetan lanpeturik ibili dira inguruko mozorro eta osagai dendak; 
gaur izango dute inauterizaleek mozorroa erosteko azken aukera 

Haurrentzako mozorroak eta denentzako osagaiak asko saltzen dira denda hauetan. JOXEMI SAIZAR

boak...—, sonbreroak, ileorde-
ak... badituzte.

Erosteko garaian denetik
izaten da: oso goiz hasten dire-
nak eta azken orduko erosleak.
«Eguberriak pasatu ondoren
hasten dira jantziak iristen eta
batzuk zain izaten dira. Inguru-
ko herri batzuetan jada pasatu
dituzte Inauteriak eta denda
honetan erosi dituzte jantziak.

«Aurten, pena handiz, kan-
pora joan beharra daukat
egun hauetan, baina Ostegun
Gizena aprobetxatu nuen eta
Asteartitan ere tarteren bat ha-
rrapatzea espero dut», aitortu
du Casa Azuleko arduradunak.
Bere amaren «inauterizaleta-
sun izpiritua» azpimarratu du:
«Urtero 8-9 jantzi prestatu izan
digu eta aurten harrituta dago
lan handirik ez diogulako
eman».

Umoreak krediturik ez

Jendeari asko gustatu zaion
neska lodi baten jantzia izan
da aurtengo arrakasta Amiano

berdin omen dituzte. Antifazak,
zapatak, pistolak, paineluak,
karetak... ere ez dira falta.

«Denak maileguetan sartuta
gaude, baina umoreak ez du
kredituren beharrik», dio den-
dariak.

Elkarteko konpartsan 25 ur-
tetan atera izan da Juan Carlos
Amiano.Aurten lasaiago ibiliko
da, igandean emaztearekin eta
Astelenitan eta Asteartitan txa-
rangarekin.

Eskaintzarik zabalena

Lau urte besterik ez darama
Jaiak dendak martxan, eta aur-
ten instalazioak hirukoiztu
egin dituzte Zaldibian «gehia-
go eskaini ahal izateko». Guzti-
ra, 3.000 edo 4.000 mozorro
izango dituztela kalkulatzen
dute, eta 40 orrialdeko hiru ka-
talogo ere bai. Egun hauetan
jende gehiena Tolosaldetik jo-
aten zaie Inauterietako mozo-
rro bila, Goierriko eta beste
leku askotakoren artean, beste
herri batzuetan ere jai hauek

dendan. Horretaz gain, betiko
sorginak, mexikarrak, bakero-
ak eta horrelako klasikoak sal-
du dituzte eta Maya erlea be-
rragertu da. Helduentzat tore-
roak, sebillarrak, erromata-
rrak... ere saldu dituzte.

Espainiako ekialdeko jostai-
lu fabrikak dira Amianoren
hornitzaile nagusiak, «auska-
lo» non egindakoak. «Kalitatea
begiratzeko garaian, autoen
kasuan bezala, oso merkea
bada ezin daiteke kalitate han-
dirik eskatu», dio Juan Carlos
Amianok. Badituzte behin ba-
karrik erabiltzeko jantziak 10
eurotan eta 30 eurotan «traje
txukuna», behin baino gehia-
gotan janzteko modukoa. «500
euroko eskaera berezia izan
dugu aurten: Donostiako kon-
partsa bateko pertsonaia na-
gusiarentzako mozorro profe-
sionala, katalogoz eskatua. Do-
nostian ere badakite nonbait
aurkitzekotan,Tolosan aurkitu-
ko dutela behar dutena»,
eransten du Amianok. Ileorde-
etan bakarrik, 50 modelo des-

B. ORTIZ DE ZARATE
DENDARIA

«Sei hilabetetik
aurrerakoentzat ditugu,
baina aurten hilabete
bateko umetxoarentzat
eskatu digute»

JUAN C. AMIANO
DENDARIA

«500 euroko eskaera
berezia izan dugu:
Donostiako konpartsa
bateko pertsonaia
nagusiarentzat» 

‘TAKOLO’
DENDARIA

«Telefono
mugikorrarekin
argazkiak atera, lagunei
bidali eta aukeratzen
dute batzuk mozorroa»

«indar berria» hartzen ari dire-
lako. Izan ere, publizitate kan-
paina handia egin dute HITZA

guztietan. Talde horien artean
jendetsuena Ibarrako bat izan
da oraingoz, 80 ileorde erosiz.
Tolosako 27 pirata karibear
ere izan omen dira dendan.

«Italiatik, Alacantetik, Bar-
tzelonatik, Miranda de Ebro-
tik... ekartzen ditugu jantziak,
gehienak Txinan eginak», dio
Takolo-k, dendaren arduradu-
nak. Prezioak begiratuz, 17 eu-
rotik hasi eta 56 euro bitarte
balio omen dute txantxo gehie-
nek eta 200 eurotik gorakoak
ere badituzte katalogoetan.
«Tartean eskaera bereziak ere
izaten ditugu, baina ez da ohi-
koa», eransten du.

Jantzia aukeratzeko modu
berria ere azaldu digu Takolo-
k: «Teknologia berriak erabiliz,
telefono mugikorrarekin ar-
gazkiak atera, lagunei bidali
eta une berean aukera egin
izan duten batzuk etorri dira
aurten». Ostegunetik aurrera
mozorrotuta aritzen dira ber-
tan lanean eta Tolosara egun-
pasako bisita egingo dute.



IIrruuddiimmeennaakk  llaanndduuttaakkooaa,,  kkaalleerraa!!

IÑIGO TERRADILLOS
NOELIA LATABURU

Lanerako gune izan da eguno-
tan Ferialekua. Eta lan gogo-
rraren ostean, gaur azken uki-
tuak baino ez dira falta. Bihar
ikusgai izango diren karrozek
eta konpartsen plataformek
bertan gorderik diraute, kale-
ak erotzeko eta alaitzeko prest.
Irudimenari astindu ostean,
askotariko ideiak izan dituzte
partaideek, urtero legez.

Iaz berritu zuten konpartsen
eta karrozen lehiaketa. Aurten-
go oinarriak eta ondorengo sa-
riak ere eman ditu jakitera Fes-
ta Batzordeak. Guztira, sei sari
banatuko dituzte: karrozen le-
hen saria, plataformadun kon-
partsen lehen saria, 25 partai-
de baino gehiagoko konpar-
tsen lehen saria, 13 eta 25
partaide arteko konpartsen le-
hen saria, 6 eta 12 partaide ar-
teko konpartsen lehen saria
eta 1 eta 5 partaide arteko kon-
partsen lehen saria.

Partaidetzarekin «pozik»
azaldu dira udal ordezkariak,
«inoiz baino altuagoa» baita,
Jokin Monfort Festa teknika-
riak esandakoaren arabera.
Taldeen esanetan, «Inauteriak
dira, eta gozatu egin behar
dugu, ez lehiatu».

Epaimahaia Tolosako Udala-
ren eta lehiaketan parte hartu-
ko duten ordezkarien artean
adostuko dute. Zazpi partaide
izango ditu: Festa Batzordeko
ordezkari bat, Tolosako Udale-
ko ordezkari bat eta lehiaketan
parte hartuko duten bost or-
dezkari.

Dagoeneko izena eman du-
ten talde guztiek —15 karroza,
28 plataformadun konpartsa
eta 102 konpartsa — dirua ja-
soko dute, parte hartzen duten
mailaren araberakoa. Aipatu-
tako kopurua jasotzeko talde-
ak argazki bat aurkeztu behar-

KARROZEN ETA KONPARTSEN PRESTAKETAK�

Lan gogorraren ostean, azken ukituak eman dizkiete euren karrozei eta plataformei inauterizaleek;
bihar izango dira ikusgai sormen guztiak San Frantzisko ibiltoki inguruan, 11:30etik aurrera

Karrozez eta konpartsez gainezka da egunotan Ferialekua, azken ukituen zain; egindako lanen emaitza bihar izango da ikusgai. I. TERRADILLOS

Fernando Alonsok ere ez ditu aurtengo Inauteriak galdu nahi. Autoa Ferialekuan aparkatu du. I. TERRADILLOS

Ferialekua eskola bikaina bilakatu da Inauteri aurreko asteetan karrozetan lanean dabiltzanentzat. N. LATABURU

tzaren lanaren ordutegiaren
arabera, eta lan motaren ara-
bera; izan ere, karroza presta-
tzeko denak ez gara adituak
arlo guztietan».

May Gorostiaga bere anaia
eta ilobarekin irteten da karro-
zan. Gabonetako bazkarietan
aukeratzen dute Inauterietako
ideia,urtean zehar herrian izan
diren gertaerak aintzat hartu-
ta. Hala, igandean eta astearte-
an bat eta astelehenean beste
karroza bat prestatzen dute.
«Lehiaketan izan diren aldake-
tetatik, nik txapelarena kendu-
ko nuke, Inauterietan ez baita-
go lehiaketarik ez eta konpe-
tentziarik ere», dio.

Karrozen ibilbideak

Bihar, 11:30etik aurrera ikusi
ahal izango dira San Frantzis-
kon inauterizaleen sormenak
eta lanak utzitako emaitzak.
Zaldunita egunean honako
hauek geltoki aldetik aterako
dira —beraz,Asteartitan Gorri-
ti aldetik hasiko dute ibilbi-
dea—: Usabal polikiroldegia,
Venezia, Beduino majaretak,
Dantzaleku Mariko-Txina son,
Hippie-happyak eta Adar pilo
bat karrozak eta Gamelu las-
terketa, Parrilak, Tolosako es-
tropadak, Lau ikurriña legio-
nela, Aita Santua, L@s Ma-
nol@s, Zirkoa, Gareski, Kontu
kontari, Txotx mi amol eta Auto
txokeak plataformadun kon-
partsak.

Eta, Zaldunita egunean, Go-
rriti aldetik aterako dira —be-
raz, Asteartita egunean Geltoki
aldetik abiatuko dira— honako
hauek: Gabon berdeak, Os ca-
minos serao de volta, Afrika,
Bamboozled eta Tolosako poli-
kiroldegia karrozak eta Wes-
tern, Noeren untzia, Aiz-Orratz
en el tirol, Tolosako txirularia,
Heavy metal taldea, Partxis
pan, Tolosa zikin, Jaleo, Oeste-
ko trena, Daltontarrak eta
Lucky Lucke eta Anoetako
Gazte Asanblada plataforma-
dun konpartsak.

Astelenitan, berriz, honako-
ak aterako dira: karrozetan,
Nunkabistoko abesbatz, Quo
Vadis caio graso obeso, Batuka
eta Heidietxe; eta plataforma-
dunetan, bestalde, Santa Ma-
riako kanpai berriak, XXI. men-
deko piratak, Nai no natz, Eus-
kal pastela, Kafegintza, T-4 eta
Ibarramozko jaiak.

ko du, martxoaren 10a baino
lehen, non partaide guztiak
azaldu beharko duten. Hala-
ber, data, izen-emate zenbakia,
izenburua, konpartsa edo ka-
rrozaren azalpena eta ardura-
dunaren 20 digitoak azaldu be-
harko dute, argazkiaren atzeal-
dean.

Epaimahaiaren erabakia
martxoaren 5ean, Piñata Igan-
dean, jakinaraziko dute. Sari
banaketa, berriz, udaletxean
bertan burutuko dute, aurrez
Udalak egingo duen deialdi
baten ostean.

Izena eman dutenek arau ba-
tzuk bete beharko dituzte. Ba-

tetik, karrozek eta konpartsek
ezingo dute publizitaterik egin;
karrozek eta konpartsek enbo-
latuak behin amaituta erdial-
dera bueltatu beharko dute
17:30ak baino lehenago. Ho-
rrela ez bada, zezen-plazan ge-
ratu beharko dute txarangen
kalejira hasi arte. Karrozen eta
konpartsen emanaldi guztiek
01:00etarako amaitu beharko
dute, eta karrozek su-itzalgai-
lua eman beharko dute.

Iazko Inauterietan lehiaketa
berria «arrakastatsua» izan
zela adierazi zuten udal ordez-
kariek, festen gaineko balan-
tzea egiterakoan, eta «hala iza-

nik, aurten ere oinarri berbe-
rak erabiltzea» erabaki dute.

«Ferialekua gure eskola da»

Karroza eta konpartsa hauen
egileen irudimena ez da nola-
nahikoa. Izan ere, askotariko
gaiak jorratzen dituzte ikuski-
zunean. Eta gauza bera esan
genezake azken asteotan Fe-
rialekuan karrozei eta konpar-
tsei forma ematen egon dire-
nen lanari buruz ere, goiz eta
arratsalde, eta astegun nahiz
asteburuetan aritu baitira.

Itxalpe taldeko kideek, esa-
terako, Ferialekuan dagoen

Inauteri aurreko giroa azpima-
rratzen dute. «Ilusio handia na-
bari da jende guztiarengan».
Euren kasuan, azaroan hasten
dira mozorroan pentsatzen.
Hainbat ideia zerrendatzen di-
tuzte eta, ondoren, horietatik
gustukoen dutena aukeratzen
dute. Orduan hasten dira ere
pentsatzen mozorro horrekin
karrozak nolakoa izan behar
duen. Pasa den urteko plata-
forma erabiltzen dute, beraz ez
dute hutsetik hasi beharrik iza-
ten beste hainbatek bezala.
«Guretzat Ferialekua eskola
bat izan da, hemen ikasi baitu-
gu urtetik urtera besteen lana
ikusita karrozak nola egiten di-
ren». Lehiaketa berriari dago-
kionez, gustura daude, eta be-
reziki «gazte gehiago anima-
tzeko balioko» duela azaldu
dute taldekideek.

Jon Iraola ibartarrak, bestal-
de, hainbat parodia burutzen
ditu ETBko Wazemank saioan,
eta Inauterietan ere bide bere-
tik jarraitzeko asmoa du; «imi-
tazioak eta parodia desberdi-
nak egingo ditugu». Horre-
tarako,koadrilako kideek eske-
natoki bat egiten jardun dute
azken asteetan; «txandaka ba-
natu ditugu egitekoak, bakoi-

LLEEHHIIAAKKEETTAA�

PARTE-HARTZAILEAK

�15 karroza.
�28 plataformadun
konpartsa.
�102 konpartsa.

MODALITATEAK 

Karrozak. 
�A taldea: emanaldiak bi
egunetan egingo dituzte.
�B taldea: egun bakarrean.
Plataformadun konpartsak. 
�A taldea: emanaldiak bi
egunetan egingo dituzte.
�B taldea: egun bakarrean.
Konpartsak. 
�A taldea: 25 lagun baino
gehiagokoak.
�B taldea: 13-25 lagun.
�C taldea: 6-12 lagun.
�D taldea: 1-5 lagun.

EPAIMAHAIA 

Zazpi kide. Karroza eta
konpartsetako bost ordezkari;
Festa Batzordeko
lehendakaria eta Tolosako
Udalaren ordezkari bat.

SARIAK 

Txapela. Zer sari den idatzita
izango du txapel bakoitzak:
�Karrozen lehen saria.
�Plataformadun konpartsen
lehen saria.
�A, B, C eta D taldeetako
konpartsen lehen sariak.

DIRU LAGUNTZAK 

Frogagiria. Parte-hartzaileek
karrozaren edo konpartsaren
argazki bat aurkeztu beharko
dute, kide guztiak agertzen
direla eta izen-emate
zenbakia bistan dela, hilaren
18ko 13:00ak baino lehen.
Argazkiaren atzealdean datu
hauek jarri behar dira:
�Data.
�Izen-emate zenbakia.
�Emanaldiaren azalpena.
�Arduradunaren 
izen-abizenak, telefonoa eta
kontu korronteko zenbakia.

EPAIA 

Piñata Igandea.
Epaimahaiak martxoaren
5ean jakinaraziko du epaia.

LANPOSTUAK
Garbitzaileak. Lanpostu finkoak:
Eusko Jaurlaritza, ikastetxeak,
ospitaleak. Informazioa: 
943 313782. 
Haurtzaindegi publikoak.
zaintzaileak, hezitzaileak… behar

dituzte haurtzaindegi publikoek. 
943 313782.
Peoiak.  Igeltseroak, elektrizistak,
iturginak, lorezainak, palistak,
gidariak. Lanpostu libreak udaletan.
943 313782.
Gidariak. Udaletan eta Foru

Aldundian laster lanpostuak. 
Kontratu mugagabeak. 
943 313782. 
Sukaldariak eta sukaldari
laguntzaileak. Postu libreak Eusko
Jaurlaritzan. 943 313782.
Suhiltzaileak. Ertzaintza, polizia.

2006ean lanpostu berriak.
Infomazioa: 943 313782.
Haur eskolak. Haur zaintzaileak eta
haur hezitzaileak behar dira. 
943 313782.
Administrari laguntzaileak.
Hurrengo sarrerak: Beasain, Bergara,

Soraluze, Mutriku, Zizurkil, Mendaro,
Anoeta. Lanaldia astelehenetik
ostiralera, 08:00etatik 15:00etara.
Langileak. Obratako langileak,
gidariak, zabor biltzaileak,
garbitzaileak behar dira udaletan.
943 313782. 

iragarki laburrak�

Mahala baserria - 20491 LEABURU
Tel.-Faxa: 943 673 499
Tel. Mug.: 689 805 633

Askok eta askok lanetik atera eta denbora luzea ematen dute prestaketa lanetan. N. LATABURU



AArrrroossppiiddee::  ««PPrroobbaa  
eessttuuaa  eettaa  ppaarreekkaattuuaa
iizzaannggoo  ddaa  ggaauurrkkooaa»»

NEREA URBIZU

2006. urteko Binakako Urrezko
Aizkolarien Txapelketako fina-
laren inguruan dabilen jendea
gero eta animatuago dago. Ur-
tero bezala, Azpeitian jokatuko
dute sari nagusia, gaur arra-
tsaldean.

Anjel Arrospide leaburuarra
eta Fausto Mugerza mutrikua-
rra dira finalean, Mindegia eta
Senosiain nafarren aurka. Gi-
puzkoako aizkolariak dira fa-
boritoak elite mailan, nahiz eta
Mikel Mindegiak horrela ez
pentsatu. Haren ustez, azken
urte erdian nafarrek lortutako
bi txapelek duten garrantziare-
kin, «oraingo txapelak ere Na-
farroara joango dira».

Fausto Mugerza eta Antonio
Senosiain berriak dira finale-

AIZKORA�

Binakako Urrezko Aizkolarien Txapelketan Arrospide eta 
Mugerza ariko dira nafarren kontra Azpeitiko pilotalekuan

Anjel Arrospide aizkolaria finalean ariko da Fausto Mugerzarekin bikotea osatuz. MONIKA DEL VALLE / ARGAZKI PRESS

maila pixka bat jaitsi. Baina,
orokorrean, ondo ibili zirela
iruditzen zait».

Arrospide ondo sentitzen da,
sendo eta gogotsu, nahiz eta
«dardarak jada hasi» zaizkion.
Igandean aritu zen aizkorekin,
eta aste hau «suabeago» aritu
da lanean. Errekuperazioa
«gehiago kostatzen» zaie Mu-
gerza eta Arrospideri, Minde-
gia eta Senosiain I.a arerioak
baino helduagoak baitira.

Proba «estua eta parekatua»
izango dela iruditzen zaio.
Nahiz eta faboritoak gipuzkoa-
rrak izan, «nafarrak indartsu»
dabiltzalako, bere hitzetan.

Probei buruz ere mintzatu
zaio HITZAri: «Lauetatik azkene-
koa beti gogorrena izaten da,
nekea areagotu egiten delako
eta luzea izaten delako».

an, aurrekoetan Larretxea lau
alditan, Nazabal, Peñagarika-
no hirutan, Mikel Mindegia,
Arrospide eta Xabier Mindegia
bitan, Arria V.a, Lopez Azpili-
kueta, Txapartegi eta Erdozia
behin bakarrik.

Lehengo urteko etorkizune-
koen Txapelketan Igertza eta
Otaegi izan ziren garaile,Zubia-
ga eta Rodriguez arerio izanik.
Aurtengoan Mugerza anaiak
alde batetik eta Dimako Aldape
eta Atutxa II.a bestetik.

Arrospideren inpresioa

Anjel Arrospide leaburuarrak
gaurko lehia gogorra ikusten
du, eta sendo aurkariak: «Min-
degia eta Senosiain finalaurre-
koan indartsu aritu ziren, nahiz
eta momentu baten batean

Babes ofizialeko 20 
etxebizitza zozketan

VILLABONA�HIRIGINTZA

Izen-ematea martxoan zabalik, zehaztutako
baldintzak betetzen dituztenen artean

N. URBIZU

Villabonako alkateak atzo
eman zuen ezagutzera proiek-
tu berria: Fleming parkea ze-
goen lekuan babes ofizialeko
20 etxebizitza egingo dituzte
bloke batean. Bertan ere 10
pisu gehiago egingo dituzte,
baina tasatuak izango dira,
eta garestiagoak. Orotara, be-
raz, 30 pisu izanen dira, 3 ata-
rietan banatuta.

Pisu guztiak antzekoak iza-
nen dira metro kopuruari be-
gira. «Bataz bestekoa 85 me-
trokoa izanen da, gutxi gora-
behera». Denak luzexkak
izanen dira, bista bera izanik.
Trastelekua izango dute, eta
aparkatzeko garaje plazak ere
eskainiko dituzte, baina ez da
derrigorrezkoa izango eros-
tea.

Legeak agintzen dituen bal-
dintzez gain —prezioak, metro

kopurua...— beste hiru bal-
dintza wew ezarri dituzte uda-
letxean zerrendan izena ema-
teko: alde batetik, bost urtez
gutxienez Villabonan errolda-
tuta egotea, edo Villabonan
gutxienez 15 urte erroldatua
egon izana bizitza osoan ze-
har. «Bata ala bestea bete egin
behar da; ez biak». Beste alde-
tik, azken bi urteetan jabego-
an etxerik ez izatea ere beha-
rrezkoa izanen da zerrendan
izena eman ahal izateko.Azke-
nik, «9.000 eta 33.100 euro bi-
tarteko diru sarrera pondera-
tua» duten pertsonek eman
ahal izanen dute izena.

Martxoaren hilabete osoa
dago izena emateko, udaletxe-
an, 08:00etatik 13:00etara bi-
tarte. Dena dela, informazio
gehiago eskuratu nahi duena-
rentzat,martxoaren 9an bilera
egingo dute Gurea zinema
aretoan, 19:00etan.

Tejeria alkateak etxebizitzen berri eman zuen. MARTA SAN SEBASTIAN

6 tolosaldeko eta leitzaldeko hitza
LARUNBATA, 2006ko otsailaren 25a TOLOSALDEA

SALGAI
Autoa. Toledo TDI 110, 2002koa.
52.000 km. 10.900 euro. 
628 549 145.
Ohea. Estreinatu gabeko 90 zmko
kabi-ohea salgai, kajoiekin. 
943 65 45 31 / 943 65 20 33.
Besteak. Setter inglesa bi hilabeteko
zakurkumeak salgai eta Rangger

Rover TDI salgai. Deitu 
646 40 95 84 zenbakira.
Lokalak. Leitzan, lokalak eta
garajeak salgai, eraikuntza berrian.
637 80 60 44.

LANA
Tabernaria. Anoetan, neska
euskalduna behar da tabernan 4

ordu lan egiteko. Esperientzia
duena. Deitu 635 745 291
Irakaslea. Windows XP, Office eta
Photoshopen eskolak emateko
irakasleak behar ditugu.
Ezinbestekoa da autoa izatea eta
euskara jakitea. Interesatuak deitu
elkarrizketa eskatzeko 
943 37 69 79 zenbakira.

iragarki laburrak�

ZIZURKIL�

Hitzaldi bana
hilero, Kultur
Etxean
Guraso Eskolaren hitzaldiak
jarri dituzte abian Zizurkilen
hurrengo hilabeteetan zehar.
Hilean bat eskainiko dute,
honako ordenean: martxoa-
ren 2an Arauak eta mugak
izenburupekoa izango da.
Apirilaren 6an Autoestima,
eta maiatzaren 4an Gatazken
ebazpenak. Iriarte Kultur
Etxean izango dira, 15:00eta-
tik 16:30era. Hitzaldi batek
10 euro balio du, bi saiok 18,
eta hirurak 25 eurogatik en-
tzun daitezke.

ANOETA�

Hainbat ikastaro
erakargarri
martxoan 
Hainbat ikastaro antolatzeko
asmoa dute: euskal kantuak,
10 egunekoa, egunero ordu
eta erdiz, 25 euroren truke;
botika naturalak eta aroma-
terapia, 10 ordukoa, 50 euro-
tan; eta lehen sorospenak, 10
ordukoa, 56 eurogatik. Parte
hartu nahi izanez gero izena
eman behar da udaletxean
martxoaren 10a baino lehen.
10 lagun behar dira gutxie-
nez aurrera egiteko. Taldea
osatuz gero, bilera egingo
dute ordutegiak adosteko.



BBaalliizzkkoo  bbiizziiaarrtteekkoo  kkaarrttzzeellaa  
zziiggoorrrraa  ssaallaattuu  dduu  EEttxxeerraatt--eekk

ERREDAKZIOA

Tolosaldeko Etxerat-ek euskal
preso politikoek ezarrita dituz-
ten kartzela zigorrak oso-oso-
an betearazteko Auzitegi Gore-
nak hartu dezakeen balizko
erabakia salatu berri du, Iba-
rrako udalbatzaren aurrean
eginiko agerraldian.

Hilaren 22an, Tolosaldeko
presoen senideak eta lagunak
biltzen dituen elkarteak deitu-
ta, hainbat herritar Ibarrako
Udalak egin zuen batzarrera
joan zen, eta azken egun haue-
tan presoen inguruan «Estatu-
ko botereek jarraitu nahi duten
bidea» gogoan hartuta, Espai-
niako Gobernuaren arduradun
izateagatik, batez ere PSOEri
bideratutako hainbat galdera
azaldu zituzten: «Zergatik luza-
tu nahi duzue gure sufrimen-

IBARRA�PRESOAK

Udalbatzako kideei salaketa-agiri bana helarazi die egindako azken batzarrean

Etxerat-ek batzarrean irakurri zuen salaketa-idatzia. I. TERRADILLOS

dua?, Hau da zuen bake proze-
sua?» moduko esaldiak azaldu
ere.

Senideek han parte hartzen
ari ziren alkate eta kargudunei
adierazi eta helerazi zieten

tolosaldeko eta leitzaldeko hitza

Ultzama ere
buruan doan
taldea izaki,
lehia ziurra 

IBARRA�

ERREDAKZIOA

Partidu zaila du zain gaur
Ibarrak Ultzamaldean: Iba-
rrarekin batera, sailkapene-
ko buruko taldean dago Ul-
tzama ere, eta Rocaren muti-
lentzat oso garrantzitsua
litzateke puntuak eskura-
tzea, «taulan mailak igoz joa-
teko».

Halaxe adierazi zuten tal-
deko ordezkariek atzokoan.
Lehia,beraz, ziurtatuta dago,
19:00etatik aurrera, Lizason.
Argitu dutenez, talde nafa-
rrak «taldeko bizkarrezur»
diren bi jokalariak lesiona-
tuta dituen arren, «ibarta-
rrak buru hotzarekin» doaz,
«goiko talde horietako edo-
zeinek festa zapuztu baiteza-
ke».

Kaxianoren
omenaldiko 
bideo-DVDak
eskuragarri

LIZARTZA�

ERREDAKZIOA

Jakitera eman dutenez, Ka-
xianoren omenaldiko bideo
eta DVDak eskuragarri jarri
dituzte. Lortu nahi dituenak
Iñaki Bengoetxeari edo Ma-
lentxori deitu eta izena eman
besterik ez du egin behar.
Horretarako, martxoaren 5a
arterainoko epea du. Zehaztu
dutenez, bi bideotan banatu-
ta dago materiala: lehenen-
goan, aste barruko hitzaldiak
eta igandeko omenaldia ikus
omen daitezke; eta bigarre-
na, oso-osorik, larunbateko
jaialdiari eskainitakoa dela
jakinarazi dute.

EA udal gobernua utzita oposiziora joan da

IBARRA�POLITIKA

Romeo alkatearen jarduera «pertsonalista» jarri dute erabaki horren arrazoi modura

ERREDAKZIOA

Ibarrako Udaleko udal gober-
nuan betetzen zituen ardurak
utzi eta oposiziora igarotzea
erabaki du Ibarrako Eusko Al-
kartasunak, bertako alkatea-
ren jarduna dela medio.

Txelo Romeo alkateak (EAJ)
Udalaren kudeaketa «erabat
pertsonalista» bihurtu duela
salatu berri du EAk HITZAra
igorritako prentsa ohar baten
bidez, eta orain arte koalizio-
kide izan duen EAJk «koalizio-

akordioa hautsi» duela iritzita,
erabaki hori hartu «beste au-
kerarik ez» duela izan adierazi.

Hasieran alkateak hartu izan
zituen erabakien inguruan
«konfiantzazko tartea» eman
omen zioten, «esperientziarik
ezagatik egindako gauzak» zi-
relakoan, baina gerora erabaki
«zalantzagarriak» hartu ditue-
la salatu dute, horren eredu
gisa, bere kabuz EAko hainbat
zinegotzi batzordeburu izatetik
kendu izana aitatuz: «Udalean
dauden 7 batzorde sektoriale-

tatik 6ren lehendakaritza bere-
tzat hartu du», zehaztuz. EAJre-
kin hori konpontzen saiatu eta
gero, baina, «koalizio akordioa-
ren hausturatzat» hartu dute
jokabide hori.

Udalaren egoera «ulertezi-
na» dela uste du EAk, eta
«ezinbestekotzat» jotzen du
alde batetik «alkateak jendau-
rrean argitu ditzan hartu di-
tuen erabakien arrazoiak»; eta,
bestetik, «EAJk azal ditzan, Ro-
meo andrea itsu-itsuan babes-
teko eta gatazka honen elka-

rrizketa bidezko konponketa
saihesteko arrazoiak», jardun
horien azpian «beste interes
batzuk» badaudela adieraziz.

2003ko udal hauteskundee-
tara EAJ eta EA koalizio modu-
ra aurkeztu ziren. 969 botoek
emandako gehiengoarekin al-
katetza eta beste 6 zinegotzi
ere jaso zituzten —bigarren in-
darra Uzta izan zen, 842 botoe-
kin; PSEk, 279rekin, PPk,
157rekin, eta EBk, 137rekin ja-
rraituta—, eta udal gobernua
eratu zuten.

«gorrotoan, mendekuan eta
gure seme-alabak betiko kar-
tzelan edukitzeko interes politi-
koetan» oinarritutako erabakia
izanen litzatekeela, kartzela zi-
gorrak ahalik eta gehien luza-

tzea ahalbideratuko zukeen
sententzia hori ateratzea.

Bake prozesuaren aurkakoa

Zigorrak 30-40 urteraino luza-
tzeak,«berez biziarteko kartze-
la zigorra dakar, eta beren le-
gezkotasuna (ez justizia) urra-
tu» egiten duela esan zuten.
Baina baita «herritar gehienek
etorkizuna bakean eraikitzeko
dugun nahia zapuztu eta bes-
terik gabe mina eta gatazka lu-
zatzea bilatzen» duela ere.

Horregatik, «balizko epai
hau indar guztiz salatzeko», es-
kaera egin zieten batzarkideei
eta baita bertan bildu ziren he-
rritarrei ere, «sakabanaketa
hiltzaileari eta legez kanpokoa-
ri aurre egiteko bidean» hil di-
ren 16 senitarteko gogora eka-
rriz.



URTE ASKOAN
Otamendi’tar Meltxor. 

Zorionak bere familiaren partetik,

biloben partetik batez ere.

AAGGUURRRRAAKK�

GGOORRAA  EETTAA  BBEEHHEERRAA�

Txarangak,
alaitasun
iturri
Ostiral Mehea festa
egitarauaren aldetik ere
nahiko argala dela aipatu izan
da orriotan. Baina esan behar
da ere egitarauak soilik ez
duela festa jartzen. Giroa
jendeak jartzen du eta zeregin
horretan festazaleak beti du
ondoan txaranga. Atzo Kabi-
Alaikoek alaitu zuten
arratsaldea. Inauterietan
zehar hainbat txarangak
jartzen dituzte parrandarako
doinuak eta hauen musika da
Tolosako Inauteriek bereizten
dituen ezaugarrietako bat.
Ohikoa izaten da gorputza
bere kasa mugitzen hastea
txaranga urrutian entzuten
hasten garenean... I. GARCIA

Emakume  
inauterizale 

gaixoa

Galtzaundiren alaba
ipurtandiya, lukainka
muturra dirudien su-

durra eta azaren orria ema-
ten duen belarriarekin Izas-
kungo menditik erori zen
moñoña gaixoa, pasteleroa-
rekin ezkontzen den orpo zi-
kinaren alaba zatarra, artajo-
rran baino dantzan hobeto
dakien eta hankak arin eta
burua arinago dituen neska
mutilzalea...A ze deskribape-
nak Inauterietako doinuetan!
Emakume gaixoak! Nork ida-
tzi zituen? Gizonezkoren ba-
tek seguraski. Patxi juntaku-
latatrokolak?

Beste tankera batekoak
ere badira: ezpain gorriak
eta begi urdinak dituen nes-
katil poxpolin, polita ta kra-
belina ikusita mutilen biho-
tza tilin eta pirrin jartzen
duena; aurpegiz eder eta soi-
nez finak eta atseginak dire-
lako mutilak txit alai uzten di-
tuzten neskatilak... Hori bai,
defenditzen badakitenak ba-
dira errepertorioan: gautxo-
ria kontutxoekin parrandako
lagunengana bidaltzen duen
Paquita bergararra.

Errematerako, Isabelitare-
kin dantzatzia, maitatu ta ez-
kondutzia eta emaztea izanez
gero beti Inauterietan bizi-
tzea eta Hauster Eguna pasa-
tzen denean berarentzat lan
egitea agintzen dute habane-
ra batzuk.

Eta aurten sortu den txa-
ranga gazteenean, berritzai-
leenean, emakumerik ez!

Berriz ere izango dira moti-
boak laster datorren Martxo-
aren 8an aldarrikatzeko.

ZZIIRRII--ZZIIRRII�
JOXEMI SAIZAR

Gipuzkoako 
Foru 
Aldundia

77 gizarte eragile

Zuzendariordea. Iratxe Etxebeste. Kudeatzailea. Itziar Zulueta. Publizitatea. 661 678818. tolosaldean_publi@tolosaldekohitza.info.
Tolosa. 687 410082 - 687 410033. tolosa@tolosaldekohitza.info. Villabona-Aizt. 687 410022. villabona-aiztondo@tolosaldekohitza.info.
Anoetaldea. 687 410022 anoetaldea@tolosaldekohitza.info. Ibarraldea. 687 410032. ibarraldea@tolosaldekohitza.info. 
Alegialdea. 687 410034. alegialdea@tolosaldekohitza.info. Leitzaldea. 687 410118. leitzaldea@tolosaldekohitza.info.

Eusko
Jaurlaritza.
Kultura Saila

HITZA-K BAI EUSKARARI

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 0088 hotzena 0055 ELURRA 
ARALARREN

Pagomari:
gaur: bai / bihar: bai 

Guardetxe:
gaur: bai / bihar: bai

HITZA-KO BEZEROEN ARRETA ZENBAKIA
(zalantzak argitzeko,
harpidedun egiteko...) 994433  3300  4433  4466

udalak: Abaltzisketa, Aduna, Albiztur, Alegia, Alkiza, Altzo, Amezketa, Anoeta,
Areso, Asteasu, Baliarrain, Belauntza, Berastegi, Berrobi, Elduain, Hernialde,
Ibarra, Ikaztegieta, Irura, Leaburu, Leitza, Lizartza, Orendain, Orexa, Tolosa,
Villabona, Zizurkil

Neurrian
dibertitzen
jakin behar...
Haurrentzako zezentxoak eta
pottokak atera zituzten atzo
zezen-plazan. Horietako
animalia batzuk zinez ziren
txikiak, batez ere zezentxo
txuri-marroi bat eta zenbait
pottoka. Zezen-plazan zeuden
zaharrenetako batzuk pottoka
txikien gainera egiten zuten
jauzi. Eta hain ziren txikiak,
ezen gaztetxo horiek hankak
lurretik arrastaka ematen
zituztela. Ondoan haur
txikiagoak zeuden bere
aukeraren zain. Bitartean,
pottoka txikienek handienen
babesa bilatzen zuten. Izan
ere, dibertsio bakoitzak bere
neurria du. I. GARCIA

URTE ASKOAN
Joannes Garikano. 

Joannes zorion, 

danborra astindu on!

URTE ASKOAN
Lander Mujika Lasa (Asteasu). Gaur

gure etxeko pottoloak 7 urte handi

egiten ditu. Muxu bat etxekoen partetik.


